
Jama’ah Jum'ah Rohimakumulloh,

Syukur Alhamdulillah kito aturaken dumateng ngarsanipun Alloh SWT.
Ingkang taksih paring nikmat arupi keimanan lan ugi ketagqwaan, sehinggo kulo lan
panjenengan sedoyo saget nindakaken panggilanipun Allah SWT. Arupi sholat

Jum’at.

Jama’ah Jum'ah Rohimakumulloh,

Wonten kesempatan meniko, kulo wasiat dumateng awak kulo piyambak dan
ugi dumateng panjenengan sedoyo, sumonggo sami ningkataken taqwa dumateng
ngersanipun Allah SWT. Inggih puniko ngelampahi sedoyo perintah-perintahipun
Allah SWT. Lan nebihi dateng sedoyo ingkang sampun dipun larang dening Allah



SWT. Keranten kaliyan tagwa meniko, kito saget selamet wonten alam dunyo lan ugi

wonten akhirot.

Jama’ah Jum'ah Rohimakumulloh,

Kadhos ingkang dipun raosaken sedoyo manungso, bilih salah setunggalipun
nikmat saking Alloh SWT ingkang mboten patoso keraos inggih meniko anugrah
arupi wekdal utawi waktu. Sedoyo manungso, nopo kemawon kahananipun, nopo
kemawon pendamelanipun lan nopo kemawon jabatan lan ugi tanggungjawabipun,
sedoyo namung diparingi Allah SWT wekdal kathahipun 24 jam, mboten luwih.
Antawisipun tiyang sugih lan tiyang mboten sugih, wekdalipun sami 24 jam.
Presiden mawon ingkang mikiraken tiyang setunggal Negoro, wekdalipun tetep
kathahipun 24 jam.

Lan macem-macem tiyang ingkang nyikapi anugrah arupi wekdal puniko.
Wonten ingkang gadah semangat kerja tinggi, ngantos wekdal 24 jam meniko
kados-kadosipun kirang, malah yen perlu dipuntambah, keranten kesibukanipun,
raosipun mboten cekap namung 24 jam.

Wonten ingkang ngeraos wekdalipun terlalu lami. Dados wekdal ingkang 24
jam meniko, namung dipundamel kegiatan-kegiatan ingkang kirang maedahi kagem
awakipun piyambak, luwih-luwih kangge tiyang lintunipun. Wonten tiyang ingkang
saget manfaataken wekdal menik saestu-estu, dados mboten ngantos tiyang kolo
wau, ngraos kekirangan wekdal lan ugi mboten ngantos ngraos keluwihan wektu

longgar. Salah setunggalipun maqolah:

“Wekdal minongko pedang. Lamun siro ora nganggo sak apik-apike, yekti bakal nugel
awak siro dhewe. Lan umpomo sira ora ketungkul/sibuk marang barang keapikan,

mongko bakal ketungkul marang barang kang ora ono gunane.”

Jama’ah Jum'ah Rohimakumulloh,



Umpami dipun angen-angen, kathah-kathahipun tiyang, menawi mboten
wonten kegiatan, wekdalipun telas wonten ngajengipun televisi. TV meniko sampun
dados kegiatan rutin, ingkang menyita wekdal. Umpami dipun taker, wekdal 24 jam
meniko, roto-roto 3-4 jam telas wonten ngajengipun TV. Berarti wonten ing 1
minggu (7 dinten), umur kito kathahipun 24 jam utawi 1 dinten, wonten
ngajengipun TV.

Allah SWT ugi dhawuh wonten Al Quran Surat Al ‘Ashr 1-3:

“Dhemi wekdal, yektine manungso iku temen ono ing sajeroning kapitunan, Kejobo
wong kang phodo iman lan nindhakaken amal sholih, lan iling-ilingan ing kabeneran,

sarta eling-elingan ing kasabaran.”

Jama’ah Jum'ah Rohimakumulloh,

Saking Ibnu ‘Abbas radhiyallohu ‘anhu, Rosululloh SAW paring nasihat :
“Manfaatno barang limo sak durunge ketekan barang limo, yo iku : (1) Wektu isih
enom sakdurunge ketekan wektu tuo, (2) Wektu sehat sakdurunge ketekan wektu
loro/sakit, (3) Mongso sugih sakdurunge ketekan mongso fekir, (4) Mongso longgar

sakdurunge ketekan mangsa rupek, (5) lan kesempatan urip sakdurunge ketekan pati.”

Jama’ah Jum'ah Rohimakumulloh,

Milo saking meniko, perlu sanget milah-milah perkawis ingkang tepat, pundi
ingkang perlu dipunlaksanaaken rumiyin, lan pundi ingkang akhir. Wonten
setunggalipun maqolah ngaturaken, “Usahao kanggo panguripan ing dunyo siro
koyo-koyo siro urip sak lawase, lan ngamalo utawo usahao kanggo akhirat siro koyo-

koyo siro bakal mati sesok.”



Magqolah puniko paring pangertosan bilih perkawis ingkang gegayutan
kaliyan akhirot kedah dipun rumiyinaken, pilihanipun namung dinten niki mawon,
benjing sampun pejah, milo saking meniko kedah cepet-cepet dipun laksanaaken.
Ananging perkawis ingkang gegayutan kaliyan dunyo saget dipun tunda kangge
kepentingan akhirot, keranten gesang ten alam dunyo meniko kados-kados gesang

sak lawas-lawasipun, arstosipun kesempatanipun taksih longgar.

Jama’ah Jum'ah Rohimakumulloh,
Milo saking meniko, kulo lan panjenengan sedoyo kedah saget manggenaken
babakan akhirot langkung utami, supados saget pinaringan anugrah lan keberkahan

gesang wonten ing ngalam dunyo, langkung-langkung kangge akhirot sak mangke.

Amin, Ya robbal ‘ alamin.

